
ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓇᖏᑦ 
ᐊᑐᐊᒐᐃᑦ ᐃᖅᑲᓇᐃᔭᖅᑎᓄᑦ 

 
ᐊᖏᕈᑕᐅᓚᐅᖅᑐᖅ ᑲᑎᒪᔨᓄᑦ ᓄᕕᐱᕆ 2003-ᒥ 
ᑭᖑᓪᓕᖅᐹᒥ ᐊᓯᔾᔨᖅᑕᐅᓪᓗᓂ ᓄᕕᐱᕆ 2009-ᒥ 

 
 
I. ᑭᒃᑯᓐᓄᑦ ᐊᑐᖅᑕᐅᓂᖓ ᐊᑐᐊᒐᐅᑉ 
 
ᑖᓐᓇ ᓂᕈᐊᕐᓂᕐᒧᑦ ᐊᑐᐊᒐᖅ ᐃᖅᑲᓇᐃᔭᖅᑎᓄᑦ (“ᐊᑐᐊᒐᖅ”) ᐊᑐᖅᑕᐅᒋᐊᖃᖅᐳᖅ ᐃᖅᑲᓇᐃᔭᖅᑎᓕᒫᓄᑦ 
ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᐊᖏᕈᑕᐅᒋᐊᖃᖅᑐᓂ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᑲᑐᔾᔨᖃᑎᒌᓄᑦ, ᐊᒻᒪᓗ 
ᓄᓇᓕᓐᓂ ᐱᓕᕆᖃᑎᒌᑦᑐᓕᕆᔨᓄᑦ. 
 
II. ᐱᔾᔪᑎᓪᓗᐊᑕᖏ ᑦ ᐊᑐᐊᒐᐅᑉ 
 

(ᐃ)  ᐃᖅᑲᓇᐃᔭᖅᑏᑦ ᓄᓇᕗᑦ ᑐᓐᖓᕕᒃᑯᓐᓄᑦ ᓱᓕᑦᑎᐊᖅᑐᒃᑯᑦ ᐱᓕᕆᒋᐊᖃᖅᐳᑦ ᓄᓇᕗᑦ 
ᑐᓐᖓᕕᒃᑯᓐᓄᑦ ᖃᐅᔨᓴᑦᑎᐊᕐᓗᑎᒃ ᓯᕗᕐᖓᒍᑦ, ᑕᕝᕙᐅᑎᓪᓗᒍ ᐊᒻᒪᓗ ᑭᖑᕐᖓᒍᑦ 
ᓂᕈᐊᖅᑕᐅᒐᓱᐊᖅᑐᖃᖅᑎᓪᓗᒍ; 

(ᐱ) ᓂᕈᐊᖅᑕᐅᒐᓱᐊᖅᑐᖃᖅᑎᓪᓗᒍ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᒥᒍᑦ ᐊᑐᕐᓂᓗᒋᐊᖃᓐᖏᓚᑦ 
ᐃᖅᑲᓇᐃᔭᕐᕕᒥᓂᑦ.  

 
III. ᒪᓕᒋᐊᖃᕐᓂᖅ ᐊᑐᐊᒐᕐᒥᑦ  
 
ᐃᖅᑲᓇᐃᔭᖅᑎᓕᒫᑦ ᓇᒻᒥᓂᖅ ᖃᐅᔨᒪᒋᐊᕆᐊᖃᖅᐳᑦ ᐱᓂᕐᓗᓐᖏᒃᑲᓗᐊᕐᒪᖔᖅ ᐊᑐᐊᒐᕐᒥᑦ. 
 
IV. ᒪᓕᒋᐊᖃᕐᓂᖅ ᒪᓕᒐᕐᒥᑦ 
 
ᐃᖅᑲᓇᐃᔭᖅᑏᑦ ᒪᓕᒋᐊᖃᖅᐳᑦ ᒪᓕᒐᓕᒫᓂᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᒪᓕᒐᕋᓛᓕᒫᖏᓐᓂᑦ, ᓂᕈᐊᕐᓇᕐᒧᑦ 
ᒪᓕᒐᖏᓐᓂᑦ, ᐃᖅᑲᓇᐃᔭᖅᑎᓄᑦ ᒪᓕᒐᖏᓐᓂᑦ ᐊᒻᒪᓗ ᐊᓯᓕᒫᖏᓐᓂᑦ ᒪᓕᒐᕐᓂᑦ ᓄᓇᕗᑦ ᑐᓐᖓᕕᒃᑯᓐᓄᑦ 
ᓂᕈᐊᕐᓇᕐᓄᑦ ᐊᒻᒪᓗ ᐊᑐᖅᑕᐅᖃᑦᑕᕐᓂᖏᓐᓄᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᑐᕋᔅᓴᐃᑦ.  
 
V. ᓂᕈᐊᖅᑕᐅᒐᓱᐊᖅᑎᓪᓗᒋᑦ ᐃᖅᑲᓇᐃᔭᖅᑏᑦ  
 

1. ᐃᖅᑲᓇᔭᐃᖅᑎ ᓂᕈᐊᖅᑕᐅᒐᓱᐊᓐᖏᑦᑐᖅ ᐃᑲᔪᖅᓱᕈᓐᓇᖅᐳᖅ ᓂᕈᐊᖅᑕᐅᒐᓱᐊᖅᑐᒥᑦ ᐅᑯᓂᖓ 
ᒪᓕᑐᐊᕈᓂ: 

 
(ᐃ) ᓂᕈᐊᖅᑕᐅᒐᓱᐊᖅᑎᓪᓗᒋᑦ ᐱᓕᕆᒋᐊᖃᖅᐳᑦ ᐃᖅᑲᓇᐃᔭᕐᕕᖓᑕ ᓯᓚᑖᓐᓂᑦ 

ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ; 
(ᐱ) ᐃᖅᑲᓇᐃᔭᖅᑎ ᓄᓇᕗᑦ ᑐᓐᖓᕕᒃᑯᑦ ᐱᖁᑎᖏᓐᓂᑦ ᐊᑐᕆᐊᖃᓐᖏᓚᖅ ᐅᕝᕙᓘᓐᓃᑦ ᐊᓯᖏᓐᓂᑦ 

ᐊᑐᖅᑕᐅᔪᓐᓇᖅᑐᓂᑦ ᖃᖓᑐᐃᓐᓇᖅ ᐃᑲᔪᖅᓱᕐᓂᐊᖅᑎᓪᓗᒍ ᓂᕈᐊᖅᑕᐅᒐᓱᐊᖅᑐᒥᑦ; 
(ᑎ) ᐃᖅᑲᓇᐃᔭᖅᑎ ᑐᒃᓯᕋᖃᑦᑕᕆᐊᖃᓐᖏᓚᖅ ᑐᓂᕐᕈᓯᐊᕈᒪᓗᓂ ᐃᖅᑲᓇᐃᔭᕐᓇᐅᑎᓪᓗᒍ; 
(ᑭ) ᐃᖅᑲᓇᐃᔭᖅᑎ ᓂᕈᐊᖅᑕᐅᒐᓱᐊᖅᑐᒧᑦ ᑲᒪᔨᐅᒋᐊᖃᓐᖏᓚᖅ ᐅᕝᕙᓘᓐᓃᑦ ᓂᕈᐊᖅᑕᐅᓇᓱᐊᖅᑐᒧᑦ 

ᐊᐅᓚᑦᑎᔨᐅᒋᐊᖃᓐᖏᓚᖅ ᓂᕈᐊᖅᑕᐅᒐᓱᐊᖅᑐᒧᑦ; 

(ᒋ) ᐃᖅᑲᓇᐃᔭᖅᑎ ᑕᖅᑲᒃᑯᓄᖓ ᑐᓵᔭᐅᓗᓂ ᐊᑭᕋᖅᑐᕆᐊᖃᓐᖏᓚᖅ ᓇᓕᐊᓐᓂᑐᐃᓐᓇᖅ ᓄᓇᕗᑦ 
ᑐᓐᖓᕕᒃᑯᑦ ᐊᑐᐊᒐᖏᓐᑦᓂ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᑦ ᐱᓕᕆᐊᕆᔭᖓᓄᑦ ᐅᕝᕙᓘᓐᓃᑦ 
ᑐᓴᖅᑕᖏᓐᓂᑦ ᐃᖅᑲᓇᐃᔭᖅᑎᓪᓗᒍ; ᐊᒻᒪᓗ 

(ᒥ)  ᐃᖅᑲᓇᐃᔭᖅᑏᑦ ᓂᕈᐊᖅᑕᐅᒐᓱᐊᖅᑎᓪᓗᒋᑦ ᐊᑐᕐᓂᓪᓗᒋᐊᖃᓐᖏᓚᑦ ᓄᓇᕗᑦ ᑐᓐᖓᕕᒃᑯᓐᓂᑦ 
ᐊᒻᒪᓗ ᐱᓕᕆᐊᖏᓐᓂᑦ ᐃᖅᑲᓇᐃᔭᖅᑎᐅᑉ ᓄᓇᕗᑦ ᑐᓐᖓᕕᒃᑯᓐᓄᑦ. 

 
2.  ᐱᓕᕆᐊᕆᕚ ᐃᖅᑲᓇᐃᔭᖅᑎᐅᑉ ᐅᖃᐅᔾᔨᒋᐊᖃᖅᑐᓂ ᐊᖓᔪᖅᑳᒥᓄᑦ ᐱᓂᕐᓗᑦᑐᖃᑐᐃᓐᓇᕆᐊᖃᖅᑎᓪᓗᒍ.  

ᐃᓱᒪᔅᓴᖅᓯᐅᖅᑎᓪᓗᒋᑦ ᓂᕈᐊᖅᑕᐅᒐᓱᐊᖅᑐᖅ ᐱᓂᕐᓗᑐᐃᓐᓇᕆᐊᖃᖅᑎᓪᓗᒍ, 
ᐃᓱᒪᔅᓴᖅᓯᐅᕈᑕᐃᓐᓇᐅᒋᐊᖃᖅᐳᑦ ᖃᓄᐃᒍᑕᐅᔪᓕᒫᑦ, ᐊᒻᒪᓗ ᖃᐅᔨᓴᖅᑕᐅᒋᐊᖃᖅᑐᓂ ᖃᓄᑎᒋ 
ᐱᓂᕐᓗᓐᓂᖃᕐᒪᖔᖅ.  ᐊᑐᖅᑕᐅᓲᑦ ᐅᑯᓂᖓ ᐃᓚᖃᖅᐳᑦ: 

 
(ᐃ) ᑭᓱᓕᕆᔨᐅᓂᖓ, ᐱᔪᓐᓇᕐᓂᖃᕐᓂᖓ ᐊᒻᒪᓗ ᐱᓕᕆᐊᕆᕙᑦᑕᖏᑦ ᐃᖅᑲᓇᐃᔭᖅᑎᐅᑉ;  
(ᐱ) ᖃᓄᖅ ᐊᑦᑐᐊᖃᑎᒌᓐᓂᖏᒃ ᐃᖅᑲᓇᐃᔭᖅᑎᐅᑉ ᐊᒻᒪᓗ ᓂᕈᐊᖅᑕᐅᒐᓱᐊᖅᑑᑉ; ᐊᒻᒪᓗ  
(ᑎ) ᖃᓄᑎᒋ ᐃᑲᓇᖅᓱᕐᓂᖓ ᐃᖅᑲᓇᐃᔭᖅᑎᐅᑉ ᓂᕈᐊᖅᑕᐅᒐᓱᐊᖅᑐᒧᑦ. 

 
VI. ᐊᑐᕐᓂᓗᓐᓂᖅ ᐃᖅᑲᓇᐃᔮᒥᓂᑦ 
 
ᐃᖅᑲᓇᐃᔭᖅᑎ ᐃᒪᐃᒋᐊᖃᓐᖏᓚᖅ: 
 

(ᐃ) ᐅᖃᐅᔾᔨᓗᓂ ᐅᕝᕙᓘᓐᓃᑦ ᑎᓕᐅᕆᓗᓂ ᐊᓯᖏᓐᓂᑦ ᐃᖅᑲᓇᐃᔭᖅᑎᓂᑦ ᓂᕈᐊᖁᔨᓪᓗᓂ 
ᓂᕈᐊᖅᑕᐅᒐᓱᐊᖅᑐᒥᑦ;  

(ᐱ) ᐃᓕᕋᔅᓵᕆᓗᓂ ᐅᕝᕙᓘᓐᓃᑦ ᑮᓇᐅᔭᒃᑯᑦ ᐊᑭᓖᒐᓱᐊᕐᓗᓂ ᐊᓯᖏᒍᓪᓘᓐᓃᑦ ᐃᖅᑲᓇᐃᔭᖅᑏᑦ 
ᓂᕈᐊᖅᑎᒐᓱᐊᕐᓗᒋᑦ ᐅᕝᕙᓘᓐᓃᑦ ᐊᑭᕋᖅᑐᖅᑎᒐᓱᐊᕐᓗᒋᑦ ᓂᕈᐊᖅᑕᐅᒐᓱᐊᖅᑐᒥᑦ ᐅᕝᕙᓘᓐᓃᑦ 
ᓂᕈᐊᖅᑕᐃᓕᖁᔨᒋᐊᖃᓐᖏᓚᑦ; 

(ᑎ) ᐊᑐᕐᓂᓪᓗᒋᐊᖃᓐᖏᓚᖅ ᐃᖅᑲᓇᐃᔮᒥᓂᑦ ᐱᔪᓐᓇᕐᓂᖓᒍᑦ, ᐊᔪᓐᖏᓐᓂᖓᒍᑦ ᐅᕝᕙᓘᓐᓃᑦ 
ᓴᖅᑮᓗᓂ ᓂᕈᐊᖅᑕᐅᓴᓱᐊᕐᓂᕐᒥᑦ ᑐᓂᕐᕈᑎᖃᕋᓱᐊᕐᓗᓂ, ᐅᓗᕆᐊᔅᓵᕆᓗᓂ 
ᐊᑭᓖᑎᑦᑎᓂᐊᕐᓂᕋᕐᓗᓂ ᐅᕝᕙᓘᓐᓃᑦ ᐊᓯᐊᒍᑦ ᖃᓄᑐᐃᓐᓇᖅ; ᐅᕝᕙᓘᓐᓃᑦ 

(ᑭ) ᓴᖅᑮᓗᓂ ᑲᓐᖑᓇᖅᑐᓂᑦ ᑐᓴᖅᑕᐅᒋᐊᖃᓐᖏᑦᑐᓂᒃ ᓄᓇᕗᑦ ᑐᓐᖓᕕᒃᑯᓐᓂᑦ ᓇᓕᐊᓐᓄᑐᐃᓐᓇᖅ 
ᓂᕈᐊᖅᑕᐅᒐᓱᐊᖅᑐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑭᓇᑐᐃᓐᓇᕐᒧᑦ. 

 
VII. ᓂᕈᐊᖅᑐᓕᕆᔪᑦ ᐃᖅᑲᓇᐃᔭᖅᑏᑦ 
 
ᐊᐅᓚᑦᑎᔩᑦ ᐃᑲᔪᖅᑎᖓᑦ ᐅᕝᕙᓘᓐᓃᑦ ᐊᓯᐊ ᓂᕈᐊᖅᑐᓕᕆᔪᖅ ᐃᖅᑲᓇᐃᔭᖅᑎᑕᐅᔪᖅ ᐊᓪᓚᕝᕕᒻᒥᑦ 
ᓂᕈᐊᖅᑕᐅᒐᓱᐊᖅᑐᖅ ᐃᒪᐃᒋᐊᖃᖅᐳᖅ: 
 

(ᐃ) ᓄᖅᑲᖓᑲᐃᓐᓇᕐᓗᓂ ᓂᕈᐊᖅᑕᐅᒐᓱᐊᕐᓂᖓᓂ; ᐅᕝᕙᓘᓐᓃᑦ 
(ᐱ) ᐊᓯᖏᓐᓂᑦ ᐃᖅᑲᓇᐃᔮᒥᒍᑦ ᐱᓕᕆᑎᑕᐅᓗᓂ. 

 
VIII. ᓄᖅᑲᖓᑲᐃᓐᓇᕐᓗᓂ ᐃᖅᑲᓇᐃᔮᒥᓂᑦ ᐅᕝᕙᓘᓐᓃᑦ ᓄᖅᑲᕐᓗᓂ ᓂᕈᐊᖅᑕᐅᒐᓱᐊᕐᓂᐊᕐᓗᓂ  
 
ᐃᖅᑲᓇᐃᔭᖅᑎ ᓂᕈᐊᖅᑕᐅᒐᓱᐊᕈᒪᓂᐊᕈᓂ ᐱᓂᕐᓗᒋᐊᖃᓐᖏᓚᖅ ᓄᓇᕗᑦ ᑐᓐᖓᕕᒃᑯᓐᓄᑦ.  ᐃᖅᑲᓇᐃᔭᖅᑎᓕ 
ᓂᕈᐊᖅᑕᐅᒐᓱᐊᕐᓂᐊᕈᓂ ᐃᒪᐃᒋᐊᖃᖅᐳᖅ: 
 

(ᐃ) ᓄᖅᑲᕐᓗᓂ ᐃᖅᑲᓇᐃᔮᒥᓂᑦ; ᐅᕝᕙᓘᓐᓃᑦ 
(ᐱ) ᓄᖅᑲᖓᑲᐃᓐᓇᕐᓗᓂ.  

 
IX. ᖃᖓᒃᑯᑦ ᓄᖅᑲᖓᑲᐃᓐᓇᕆᐊᖃᕐᓂᖓ ᐅᕝᕙᓘᓐᓃᑦ ᓄᖅᑲᕆᐊᖃᕐᓂᖓ ᐃᖅᑲᓇᐃᔮᒥᓂᑦ  
 
ᐃᖅᑲᓇᐃᔭᖅᑎ ᓄᖅᑲᖓᑲᐃᓐᓇᕆᐊᖃᖅᐳᖅ ᐅᕝᕙᓘᓐᓃᑦ ᓄᖅᑲᕆᐊᖃᖅᐳᖅ ᐅᕙᓂ:  
  
 (ᐃ) ᐅᓪᓗᖓᓂ ᓂᕈᐊᖅᑕᐅᒐᓱᐊᕈᑏᑦ ᐸᐃᑉᐹᑦ ᑎᑎᕋᖅᑕᐅᕕᖓᓂ; ᐅᕝᕙᓘᓐᓃᑦ 

(ᐱ) ᐅᓪᓗᖓᓂ ᑎᑎᕋᖅᑕᐅᑎᓪᓗᒋᑦ ᓂᕈᐊᕋᔅᓴᓕᐅᕐᓂᕐᒧᑦ ᐃᖅᑲᓇᐃᔭᖅᑎ ᐃᖅᑲᓇᐃᔮᒥᓂᑦ 
ᐱᓕᕆᒍᓐᓇᐃᓕᑉᐸᑦ, ᐃᓚᓕᐅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᓂᕈᐊᖅᑕᐅᒐᓱᐊᖅᑐᓄᑦ ᐊᑐᐊᒐᐃᑦ, 
ᓂᕈᐊᖅᑕᐅᒐᓱᐊᓕᖅᑎᓪᓗᒍ. 

  
 
X. ᓂᕈᐊᖅᑕᒥᓂᐅᑎᓪᓗᒍ 
 
ᐃᖅᑲᓇᐃᔭᖅᑎ ᓂᕈᐊᖅᑕᒥᓂᐅᑎᓪᓗᒍ ᐊᐅᓚᑦᑎᔨᐅᓂᕐᒧᑦ: 
 

(ᐃ) ᓄᖅᑲᖓᑲᐃᓐᓇᖅᑐᖅ ᐃᖅᑲᓇᐃᔭᖅᑎ ᐃᓱᓕᒃᑲᔭᖅᐳᖅ ᐅᓪᓗᖓᓂ ᐃᖅᑲᓇᐃᔭᖅᑎ 
ᓂᕈᐊᖅᑕᐅᕕᒋᓯᒪᔭᖓᓄᑦ ᐱᓕᕆᓕᖅᐸᑦ; ᐊᒻᒪᓗ 

(ᐱ) ᐃᖅᑲᓇᐃᔭᖅᑎ ᓄᖅᑲᕐᓂᕋᖅᑕᐅᒐᔭᖅᐳᖅ ᐃᖅᑲᓇᐃᔮᒥᓂᑦ ᐃᖅᑲᓇᐃᔭᖅᑎ ᓄᖅᑲᐅᔾᔨᓂᓐᖏᒃᑯᓂ 
ᐃᖅᑲᓇᐃᔮᒥᓂᑦ ᓂᕈᐊᖅᑕᐅᕕᒋᓯᒪᔭᖓᓄᑦ ᐱᒋᐊᖅᐸᑦ.  

 
XI. ᓂᕈᐊᖅᑕᐅᓂᓐᖏᑉᐸᑦ 
 
ᐃᖅᑲᓇᐃᔭᖅᑎ ᓂᕈᐊᖅᑕᐅᓂᓐᖏᑉᐸᑦ ᐊᐅᓚᑦᑎᔨᐅᓂᕐᒧᑦ: 
 

(ᐃ) ᓄᖅᑲᖓᑲᐃᓐᓇᕐᓂᖓ ᐃᓱᓕᒃᑲᔭᖅᐳᖅ, ᐊᓯᐊᒍᑦ ᐊᖏᖅᓯᒪᓐᓂᓐᖏᑐᐊᖅᐸᑕ ᐃᖅᑲᓇᐃᔭᖅᑎ 
ᓄᓇᕗᑦ ᑐᓐᖓᕕᒃᑯᓪᓗ, ᖃᐅᑎᓪᓗᒍ ᓂᕈᐊᕐᓇᐅᒌᖅᐸᑦ; ᐊᒻᒪᓗ 

(ᐱ) ᐃᖅᑲᓇᔭᐃᖅᑎ ᓄᖅᑲᕐᓂᖅᐸᑦ ᓂᕈᐊᖅᑕᐅᒐᓱᐊᖅᑎᓪᓗᒍ ᐃᖅᑲᓇᐃᔭᓕᖅᑎᑕᐅᒃᑲᓐᓂᕈᓐᓇᖅᐳᖅ 
ᐃᓱᒪᖅᓲᑕᐅᓪᓗᓂ ᐊᐅᓚᑦᑎᔩᑦ ᐊᖓᔪᖅᑳᖓᓄᑦ.  ᐃᖅᑲᓇᐃᔮᖅᑖᕋᓱᐊᕈᑎᒥᑦ ᑐᓂᓯᓯᒪᒋᐊᖃᖅᐳᑦ 
ᐊᑕᐅᓯᖅ ᑕᖅᑭᐅᑉ (1) ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ.  

  
(ᑭᖑᓪᓕᖅᐹᒥ ᐊᓯᔾᔨᖅᑕᐅᓚᐅᖅᑐᖅ ᓄᕕᐱᕆ 2009)  
 
 


